
SANTIAGO DE COMPOSTELA FOI E E PUNTO

DE ENCONTRO DE NUMEROSAS CULTURAS E
POBOS E LUGAR DE INTERCAMBIO DE IDEAS E
EXPERIENCIAS. SANTIAGO E UNHA CIDADE FEITA
A MEDIDA DO CAMINANTE, AS SUAS RUAS E
PRAZAS FORMAN UN CONXUNTO INIGUALABLE,
HARMONICO E HOMOXENEO, ACENTUADO POLO
EMPREGO DUN UNICO MATERIAL: O GRANITO.
PEDRAS QUE, MODELADAS POLAS DIFERENTES
CORRENTES ARTISTICAS, CREARON UNHA URBE
MONUMENTAL SEN PARANGON, QUE FOI DE-
CLARADA CIDADE PATRIMONIO DA HUMANIDADE
POLA UNESCO EN 1985.

CIDADE COSMOPOLITA DESDE A IDADE MEDIA,
NON SO POLA AFLUENCIA DE PEREGRINOS,
CHEGADOS DENDE TODO O ORBE CRISTIAN,
SENON TAMEN POLA SUA AFAMADA UNIVER-
SIDADE, QUE CONTA XA CON MAIS DE CINCO
SECULOS DE VIDA. SANTIAGO DE COMPOSTELA
E, ADEMAIS, A CAPITAL DE GALICIA.

A CATEDRAL DE SANTIAGO DE COMPOSTELA ten

planta de cruzlatina e en cada unha das es-
quinas da cruz temos unha praza monumen-
tal e singular. Hai, polo tanto, catro prazas
principais ao seu redor.

A nosaruta comeza na praza do Obradoi-

ro @, magnifico escaparate da historia da

PAXINA OPOSTA Praza do Obradoiro
ABAIXO Hostal dos Reis Catolicos

Santiago de

Compostela
Ruta da Catedral

arquitectura que vai dende o século XI ata o
XIX. A Catedral, coa sia maxestosa fachada
barroca, amdsanos o esplendor que osten-
taba a Igrexa naquela época. Preside todo

o conxunto a imaxe do Apdstolo Santiago,
caracterizado como peregrino medieval,
con tunica, esclavina e borddn ou bastén do
peregrino.

Na parte norte da praza podemos ver o Hos-

TAL DOS RE1s CaToLicos. Tratase do primeiro

hospital «moderno» da Peninsula Ibérica,
que mandaron construir os Reis Catolicos
afinais do século XV. Hoxe convertido en
Parador Nacional de Turismo, ainda conser-
va unha tradicién hospitalaria secular: cada

dia, os dez primeiros peregrinos en obter a
«Compostela» (certificado de peregrinacién)
ten o almorzo e o xantar de balde. Na sua
fachada principal, de estilo plateresco-isa-
belino, chamanos a atencién a existencia
dunha curiosa fiestra branca onde outrora se
localizaba a Camara Real. Cando o monarca
abria a ventd e se asomaba 4 praza, aparecia
flanqueado polas imaxes de Cristo e da Virxe
Maria, o que causaba abraio e admiracion no
vulgo congregado para aclamar ao rei.

Nas esquinas da praza do Obradoiro uns
pequenos postos de venda ambulantes ofré-
cennos os tipicos atributos dos peregrinos: o
bordon ou bastdn, que non sé servia de apoio
ao camifiar senon tamén para escorrentar as
feras e bandidos; a cuncha da vieira, simbolo
das peregrinacions a Santiago de Com-
postela e un recordo do seu camifio que os
peregrinos se levan de regreso a casa desde o
Finis Terrae; e a cabaza seca e oca, que facia
de cantimplora. Tamén atoparemos a Cruz
de Santiago, un dos simbolos madis represen-
tativos da cidade. E unha cruz vermella, con
forma de espada, que nos lembra o caracter
militar e relixioso da Orde de Santiago.

ARRIBA A Catedral desde o Pazo de San Xerome
ABAIXO Pazo de Raxoi

PAXINA OPOSTA, ARRIBA As tres idades
PAXINA OPOSTA, ABAIXO Tendas de artesania

INICIO

O edificio mais harmonico e elegante da pra-
za é o Pazo pE Raxor, situado ao oeste, un pazo
do século XVIII que serviu tanto para usos
relixiosos coma civis. E unha obra do mais
puro estilo neoclasico francés, que o arce-
bispo don Bartolomé Rajoy y Losada encar-
gou ao arquitecto francés Charles Lemaur,
que nos deixa aqui a sua pegada parisiense.
Coroa o conxunto a imaxe do Apdstolo San-
tiago, esta vez caracterizado como cabaleiro
medieval, co seu cabalo e coa espada.

Pecha a praza, polo sur, o edificio mais pe-
queno de todos en volume, pero un dos mais
pintorescos: o PAzo DE SAN XEROME. Foi un

antigo colexio para estudantes pobres, polo
que era coniecido como o ColexiodoPanea
Sardina. Erguese no século XVII, pero conta
cunha preciosa fachada tardo-romanica que
non se corresponde co resto do edificio, xa
que se trasladou desde a sua antiga localiza-
cién ata aqui. No centro da porta e na clave
do arco superior estan representadas as tres

idades do home: vellez, madurez e infancia,

MAPA DA RUTA

simbolizadas por Santa Ana, a Virxe Maria e

o Neno Xesus. Este edificio segue vinculado
4 Universidade de Santiago e, actualmente, é
sede do Reitorado.

Saimos da praza do Obradoiro e diriximonos
cara 4 praza das Praterias @, polardade
Fonseca, onde xa empezamos a descubrir
que o traballo en prata é unha das artesanias
mais importantes da cidade. Numerosas ten-
das de recordos e praterias vanse sucedendo,
algunhas instaladas no propio edificio da
Catedral, como A Buxeria ou A Berenguela.

Na Praza pas PRATERIAS destaca, sobre todo,

afachadaromadnica da Catedral, a inica que
conserva ao exterior e que foi reconstruida
como se fose un collage, utilizando escul-
turas e relevos pétreos doutras fachadas,
que se reformaban, e se ian colocando aqui.
Algunhas das stias pezas son verdadeiras
obras mestras, coma a fina talla do rei David
tocando un instrumento medieval. Ao oeste

desta praza, esta a fachada do Tesouro, de
estilo renacentista, rematada cunha balaus-
trada de granito de extraordinaria filigrana, e
que pecha o claustro.

Hai séculos, os mellores clientes dos obra-
doiros de ouriveria desta praza eran a Cate-
dral e as innumerables igrexas, mosteiros e
conventos da cidade, que aqui encargaban
todo tipo de obxectos e ornamentos para as
celebracions liturxicas. Ainda hoxe perduran
alguns dos obradoiros de ouriveria mais ve-
llos, coma os da familia Otero, unha estirpe
de prateiros que levan varias xeracidns tra-
ballando a prata e o acibeche, no Obradoiro
de Bernardino Otero e as xoiarias Augusto y
Luis Otero.

Sen sair da praza quédanos ainda por ver o
MUsEO DAS PEREGRINACIONS E DE SANTIAGO, que

ben merece unha visita para coilecer a fondo
ahistoria da cidade e do Camifio de Santiago,
no pasado e no presente. Agardanos unha
sorpresa na Casa po CABIDO, maximo expo-
fiente do cardcter teatral da arquitectura
barroca composteld, concibida polo propio
Cabido Catedralicio, a comezos do século
XVIII, como un fermoso ornamento para
pechar e exornar a praza. Atopamonos ante
unha falsa fachada sen profundidade sufi-
ciente como para dar cabida a ningun tipo de

ARRIBA Quintana
ABAIXO Praza das Praterias

MAPA DA RUTA

vivenda; en definitiva, unha escenografia ou

tremoia de granito que nos da a impresion
de ser un gran pazo. Actualmente foi recon-
vertido en sala de exposicidons temporais,
brindandonos asi a oportunidade de cofiece-
lo por dentro.

Subindo as escaleiras da praza das Praterias,
un lugar no que moitos se fan unha foto de
recordo, chegamos 4 praza da Quintana

, chamada tamén QUINTANA DOS MORTOS,

que nos lembra que pisamos sobre unha vella
necropole; pola escaleiras que conducen ao
espazo superior, accedemos 4 QUINTANA DOS
Vivos. En definitiva, os mortos abaixo e os

vivos arriba.

A Porrta SANTA preside a praza e, no peche
exterior, vemos a figura barroca do Apdstolo
Santiago, caracterizado como peregrino me-
dieval e acomparfiado dos seus dous discipu-
los Teodoro e Atanasio. Uns metros cara ao
interior, unha gran porta de bronce, realizada
en 2004, pecha o paso e s se abre no Ano
Santo Compostelan, para que os peregrinos e
fieis gafien o Xubileo. Chama a atencion, pola
sua altura, a Torre DO RELOXO, rematada a
finais do século XVII por Domingo de Andra-
de. No seu interior albiscamos unha réplica
da BERENGUELA, unha campa que supera as
seis toneladas. Pechando a praza, cara ao sur,

esta a Casa pa Conca ou dos Codengos, e no
lado norte, a Casa ba PARRA. Ambalas dtas
edificacions barrocas foron antigas resi-
dencias do clero e da nobreza. Contan con
poderosas chemineas, simbolos de poder e
riqueza da época, xa que unha gran chemi-
nea significaba que na casa habia unha boa
cocifla e abundante despensa.

Na Quintana tamén hai postos ambulantes
que nos ofrecen os tipicos recordos, pero a

Porta Real da Catedral nos permite acceder
a Tenda-Libraria Catedral, que conta cunha

gran variedade de produtos relacionados
co templo e co Camifio de Santiago e alguns
libros moi interesantes sobre temas como a
gastronomia xacobea ou a musica medieval
en Compostela.

Cara ao norte situase a praza da Acibe-
cheria @ ou da Inmaculada, que é a entrada
do Camifio Francés e pola que é frecuente
ver peregrinos baixando cara ao Obradoi-

ro. Nesta praza, a FACHADA DA ACIBECHERIA

da Catedral amdsanos unha nova imaxe do
Apdstolo Santiago, esta vez coma apdstolo e

INICIO

discipulo de Cristo, co seu caxato e o seu halo
de santidade. Xusto en fronte, a orde benedi-
tina edificou un dos conxuntos eclesidsticos
mais grandes de Espaia: o MOSTEIRO DE SAN
MarTINO DE SAN MARTINO. Hoxe en dia xa non

hai monxes bieitos nel, e utilizase como hos-
pedaria e sede do Seminario Maior. Acolle
tamén a Libraria Exeria, especializada en
temas relixiosos, pero que tamén nos ofrece
ouriveria e ornamentos para a liturxia, e A
Despensa, unha atractiva tenda situada nos
antigos almacéns do mosteiro, o lema do cal
é «...de todo coma en botica...». Accedemos a
ela pola entrada da hospedaria e atoparemos
todo tipo de produtos e artesanias monacais,
non s6 de Santiago de Compostela senon
tamén doutros lugares de Galicia e Espafia,
tales como: repostaria conventual, xabdns e
aceites artesanais, cereria ou plantas medi-
cinais que cultivaban os monxes.

Documentos recuperados nos arquivos
catedralicios contannos que no século XVI
habia uns cen artesans que traballaban o
acibeche repartidos en decenas de obradoi-
ros. Pero, que € o acibeche? Un fésil vexetal.
En definitiva, tratase dunha variedade de
carbdn considerada unha pedra semipre-
ciosa, de cor negra, cun brillo especial, pero
dificil de traballar porque resulta moi fraxil.

ARRIBA Mosteiro de San Martifio Pinario
PAXINA OPOSTA, ARRIBA Fachada de Acibecheria
PAXINA OPOSTA, ABAIXO Praza da Quintana

MAPA DA RUTA

Os peregrinos medievais consideraban que o

acibeche tina propiedades curativas e, sobre
todo, protectoras, por iso mercaban unha
figa de acibeche, que representa un pequeno
puiio pechado co dedo polgar colocado entre
oindice e o maior.

Sen sair desta praza vemos alguns dos
obradoiros de acibeche mdis tradicionais
da cidade, coma a acibecheria Rod Mayer
(Travesa da Quintana s/n), prestixioso ape-
lido composteldn que leva traballando esta
artesania dende 1891, ou a Xoiaria Porto.

Subimos pola riia da Acibecheria @ e che-
gamos ata outro negocio familiar, a Reloxaria
e Xoiaria Regueira, establecida aqui dende

1970 e que, curiosamente, tifialicenza para
fabricar e vender os seus propios reloxos. Ao
seu caron, a Xoiaria Ricardo ten obradoiro
propio e un escaparate que nos amosa as
ferramentas do oficio, como se fose un pe-
queno museo. Son destacables as suas pezas

elaboradas con ndcar e acibeche.

Continuamos a nosa ruta e baixamos de novo
4 praza do Obradoiro por debaixo do Arco bE
Paracio, unha intelixente obra de enxefieria
medieval que sostén parte do refectorio do
Pazo pE XELMIREZ. Este espazo, que conta
cunha estupenda acustica, é regularmente
ocupado por musicos e cantantes, trobadores
modernos que nos deleitan coa sua arte.

Polariado Franco @ chegamos ao CoLEXIO
DE FONSECA, que Xa cumpriu os seus cinco

ABAIXO Patio do Pazo de Fonseca

séculos de historia. Aqui nace a Universida-
de de Santiago cando o arcebispo Alonso III
de Fonseca incorpora os estudos de Teoloxia,
Canons e Artes a unha pequena Escola de
Gramatica. Non nos podemos ir sen botar
unha ollada ao seu claustro renacentista
onde, as suas hortensias e azaleas, achegan
un toque de cor entre tanto granito. Men-
cion aparte merece o traballado artesoado
mudéxar do Saldn de graos.

Despois da visita, saimos novamente a rua do

Franco, que leva séculos acalmando a sede e

afame de paisanos, peregrinos e visitantes,
xa que aqui se concentra unha gran cantida-
de de baiucas, restaurantes e mesons, alguns
dos cales aparecian xa retratados na célebre
novela «A Casa da Troia», de Pérez Lugin.
Hoxe ainda podemos degustar os produtos
tipicos en locais case seculares da zona coma
El Gato Negro, Orense, Trafalgar ou El Bom-

bero. Estaruta de vifios e tapas foi bautizada

polos estudantes coma o «Paris-Dakar»,
porque eran os nomes dun café-Bar e un
restaurante que se localizaban, respectiva-
mente, nos extremos da rua. Porén aria do
Franco tamén nos ofrece tendas de artesania
coma Maeloc, cun amplo abano de obxectos
para agasallo, coma xoias de novo desefio en
prata, acibeche e esmalte ou artesania en
ceramica. Ao fondo darua, case 4 altura da
Porta FAXEIRA, € moi habitual ver longas fi-
leiras diante da estreita porta da administra-
cion de Loteria n® 3, que, pola sua situacion,
é unha das que mais vende na cidade, xa que
vecifos, turistas e peregrinos mercan ali os

seus boletos ou décimos da sorte.

MAPA DA RUTA

En fronte atoparémonos cun das personaxes

mais populares e queridas da cidade: Ma-
nolo, que no seu posto da Porta Faxeira leva
mais de 50 anos vendendo castafias asadas
axeracions de compostelans e visitantes.
Segue atradicion do seu pai que, a finais dos
anos 40 do século XX, trouxo a Santiago a 12
locomotora de castarias asadas, a Santa Fe.
Hoxe é o seu fillo quen empurra a locomotora
en inverno, que troca no veran por un carro
de ricos xeados que elabora artesanalmente.
A oferta comercial desta rua complétase con
xeadarias artesas, de produto 100% galego,
coma Bico de Xeado e tendas gastrondémicas
coma A Cesta.

A préxima ria dos Bautizados @ estase a
transformar nun grande escaparate para os
desefos de novos ourives, tanto da alta xoia-

ARRIBA E| Gato Negro
ABAIXO Trafalgar

ria de autor inspirada na arte e na natureza,

que presenta Katuxa Platero, coma das xoias
de aceiro de Maria Banus. Aqui conviven
tamén establecementos tradicionais comaa
Farmacia Bescansa, que segue a despachar

produtos de botica dende a sua fundacion
polo doutor Antonio Casares en 1843. Famo-
sos eran o seu laxante, as pilulas dixestivas
ou o crecepelo, creados a partir de formulas
maxistrais. No interior do local vaisenos a

vista cara ao magnifico artesoado de madeira

e aos clasicos botes de botica de porcelana
branca.

Nesta rua tamén ten unha importante
presenza a industria conserveira galega con
establecementos como La Curiosa, unlocal
que nos ofrece conservas artesas proce-

ARRIBA Ultramarinos Carro
ABAIXO Baraka Joyas
PAXINA OPOSTA Rua do Vilar

dentes da Ria de Arousa e onde cadalata é
«unha viaxe no tempo», xa que aproveitan
parailustrala con iconas que marcaron unha

data, ou Frinsa La Conservera, onde ademais

de conservas artesds de peixe ou marisco,
ofrecen como novidade as de polo ou pavo
aderezadas con sal do Himalaia.

E chegamos a praza do Toural €, presidida
polo Pazo pos MARQUESES DE BENDANA, un edi-

ficio barroco do século XVIII que na actuali-
dade é sede da Fundacion Eugenio Granell,
cuxo museo conta con interesantes fondos
artisticos do século XX. Chama a atencidn,
na parte superior da fachada, un esforzado
Atlas que suxeita o globo terraqueo.

Debaixo dos soportais, esta o Ultramarinos
e Adega Carro que resiste dende 1880 o paso

INICIO

do tempo mantendo a sia esencia, malia ter

sido reformado. Noutrora chamabase a estes
establecementos ultramarinos ou almacéns
de coloniais, polos produtos exoticos, pro-
cedentes doutros continentes, que exhibian
nos seus estantes. Hoxe Carro ofrécenos
tamén licores e augardentes galegos, con-
servas de calidade e vifios das diferentes
Denominacidns de Orixe Galegas e do resto
de Espana.

No primeiro andar do n° 9 atépase a Galeria
de Arte Contempordnea José Lorenzo que, a

parte de expoiier e comercializar obras de
arte -sobre todo de artistas galegos-, tamén
nos brinda a oportunidade de alugalas ou de
restaurar obras de arte.

Para moda masculina elegante e de calidade,
nos baixos do Pazo de Bendafia atépase Con-
fecciones Riande. O nome orixinario da casa
era El Buen Gusto e foi fundada por don An-
tonio Pérez, pai adoptivo de Alejandro Pérez

MAPA DA RUTA

Lugin, autor da novela «A Casa da Troia». Foi
o primeiro establecemento que introduciu o
prét a porter na cidade e esta rexentado pola
familia Riande dende 1922.

E xa entramos narua do Vilar €, unha riua
moi axeitada para os paseos vesperais baixo
a arquitectura «con soportais», tan caracte-
ristica da cidade, ainda que algunhas arcadas
desapareceron no século XIX para que as
carruaxes puidesen pasar con comodidade.
As nobres edificacions fidalgas, coma a Casa

Vaamonde ou o Pazo de Monroi, distinguense

perfectamente polos seus escudos e brasons,

que lle achegan un aire sefiorial 4 rua.

A uns metros, sen sair da rua do Vilar, atopa-
mos a perfecta simbiose entre o tradicional
e o moderno representada pola Merceria Cés
(n° 84) e Baraka Xoias (n°®78). A primeira
fainos viaxar ao pasado e na segunda Noemi
Lamelas amdsanos as suas pezas de auto-

ra de inspiracion multicultural. Os seus

materiais preferidos son a prata, as xemas
naturais e as perlas. Despois deste primeiro
proxecto nace ,uns portais mais
adiante, no n° 76, que é froito da paixdn polas
viaxes das irmas Lamelas e aqui nos traen
mobles vintage, bixuteria oriental, obxectos

singulares...

Moi preto, no n° 60, brindanos
a oportunidade de realizar uns espléndidos
agasallos con xoias orixinais, complementos
de moda e obxectos decorativos e, ao seu lado
(n° 58 e n° 68) ofrece dous espazos

singulares e étnicos, que nos convidan a des-

cubrir o mundo a través da artesania.

Como non podia ser doutro xeito, esta riua
ofrécenos alternativamente artesania ourive
tradicional e outra mais innovadora. Paga a
pena destacar tamén a tenda (n°28),
que foi unha antiga fabrica de paraugas e na
que podemos atopar reproducions de perso-
naxes moi significativos da cidade, como as

Duas Marias de César Lombera.

Contan os cronistas gastronomicos que, ain-
da que a torta de améndoa era xa un produto

moi exclusivo hai séculos, gran parte da sona
da Torta de Santiago débeselle a Confeitaria

Casa Mora, fundada en 1924 por don José

PAXINA OPOSTA Sombrereria de Celestino
ARRIBA Pasteleria Mercedes Mora

MAPA DA RUTA

Mora Soto, porque foron os primeiros en
adornar a torta coa silueta da Cruz de Santia-

go. Hoxe a confeitaria chamase

Para tomar un café nun local con tradicion,
non hai mellor lugar que o ,que
dende 1873 leva acollendo 4 burguesia e
intelectualidade compostela e foranea. Por
aqui pasaron Valle-Inclan, José Sarama-

go, Castelao e moitos outros. Hoxe en dia
xanon € un club privado, e dende hai anos
todos podemos gozar do seu amplo salén e
especialmente dos relevos e esculturas do
mestre ebanista Maximo Magarifios. Resulta
interesante descubrir entre os seus relevos
os retratos de Gongora, Quevedo, Cervantes
ou Shakespeare, ou as suas rechamantes
lampadas de madeira. Aqui segue viva a tra-
dicidén artistica, pois se fan as presentacidns
de novas obras literarias, faladoiros, concer-

tos de piano o exposicions de arte.




Ao sairmos do café capta a nosa atencién a

Sombreiraria de Celestino, fundada en 1913

por don Celestino Igrexas Regueiro. Hoxe os
seus descendentes seguen os pasos do avd e,
coas suas caracteristicas sombreireiras ver-
mellas, que ateigan os estantes, transportan-
nos a outros tempos onde era mais habitual
cubrirse a cabeza con esta peza.

Nesta rua destacan tamén a Merceria Algui
(n° 24), fundada en 1948, co seu mostrador e
gabetas de madeira, os seus carretes de fio e
os coloridos botdns ou a recente e innovado-
ra Xirasol Store (n° 44) con complementos
para muller realizados de xeito artesanal en
cortiza, coco, rafia ou palla.

Na esquina que empata as ruas do Vilar ©
e Xelmirez @, érguese a Casa po DEAN, un
pazo de mediados do século XVIII, perfecta
mostra do barroco compostelan, caracte-
rizado polas formas xeométricas, coma,

por exemplo, os seus curiosos cilindros.

Aloxaronse aqui bispos e, se cadra, mesmo
algun futuro Papa, xa que serviu como resi-
dencia nobre para os homes méis ilustres da
Igrexa. O seu baixo acolle a Tenda-Libraria
Catedral de Santiago, que nos ofrece todo

tipo de recordos, ainda que tamén destaca a
sua seleccidn de libros vencellados non sé
coa Catedral sendn tamén cos peregrinos e
acidade, a stia cultura, a sia historia, a sua
gastronomia ou a sua musica.

Unha vez percorridos tan sé uns poucos
metros da rua Xelmirez, abrese ante os nosos
ollos o que semella o xardin traseiro da Casa

DA BAaLCONADA, un pazo do século XVIII que
serve de sede ao Vicerreitorado de Exten-
sién Universitaria. Segundo se conta, dende
este espazo, hai mais de seis séculos, partia
arua do Medio, que foi purificada con sal e
pechada a cal e canto cando se cometeu o
nefando asasinato dun arcebispo e un dean.
Os romances da época cantan o feito disfra-
zando a historia con amorios segredos, pero
arealidade é mais prosaica, xa que poder,
cargos e riqueza foron os desencadeantes
deste crime.

Facendo esquina, non°® 13, esta Trece Reinas,
un local rehabilitado con moito gusto, que

¢ lugar de parada e visita dalgunhas das
blogueiras de moda mais importantes, xa que
aqui se atopan marcas alternativas de roupa
feminina.

Comezamos a subir a costa, sen sair darda

Xelmirez, e moi preto, hai dous locais que cu-
riosamente tefien en comun que algins dos
produtos que comercializan son elaborados
por monxas de clausura. No n° 17, Delicates-
sen As Monxas, alégranos o padal cos doces

e salgados das irmas bieitas de San Paio

de Antealtares, as monxas do convento do
Carme ou as dominicas de Belvis. No numero
19, esta Camelia, especializada en cosmética
ecoldxica, que emprega principalmente nos
seus produtos o curativo e tonificante aceite
que se extrae das sementes da camelia, plan-
ta que proporciona cor e beleza durante a sua
floracion en outono, inverno e primavera. Un
dos produtos estrela é o xabdn que elaboran
as monxas de clausura do mosteiro de Ar-
menteira a base de aceite de camelia.

Na mesma rua Xelmirez, atopamos tamén
numerosos establecementos con ofertas
variadas como Mayer Azabache, no n° 14,
FEsperando Abril,non® 12, con moda orixinal,
complementos e os seus artisticos monicre-
ques; Malvasia, no n® 22, onde atopar dende
roupa e complementos ata un libro ou peque-
nos obxectos de decoracidn; ou De Cotio, no
n° 26, cuxa oferta en moda, complementos,
ceramica e musica afonda as stas raices na
cultura popular galega, pero cun toque de
modernidade.

Volvemos sobre os nosos pasos e baixamos
cara a ria Nova @, unha das rias mais «cul-
turais» de Santiago, non sé pola stua arqui-
tectura con soportais -que xa viamos tamén

na do Vilar-, senén porque aqui daremos con

bos lugares de tapas, coas artesanias mais
populares de Galicia e co TEATRO PRINCIPAL

e 0 SALON TEATRO, verdadeiros motores da
cultura, a través do seus numerosos festivais
e citas anuais, coma o Cineuropa, o Curto-
circuito, o Festival Internacional de Teatro
Universitario...

No n° 2 daria Nova esta o Obradoiro de
Ouriveria Alfonso Igrexas, que, ademais de

ter punto de venda, eles mesmos desefian,
fabrican, reparan e venden as suas propias
xoias. Case en fronte, A Atldntica amosanos
un variado abano de produtos galegos. As
latas de conservas, pequenas obras de arte
polo seu desefio, conviven con esmerados
complementos.

Merlin e Familia,nos n° 8 e 10, é un deses

PAXINA OPOSTA Café Casino
ARRIBA Galeria Sargadelos

lugares que convida a entrar, non sé polo
suxerinte nome sendn tamén polos seus
imaxinativos escaparates. Aqui atopamos
musica, libros, artesania, ilustracions e
obxectos decorativos, todos de desenadores
galegos e nacionais.

Olocal de Zamo Tamay, no n® 14, chdmanos
a atencion decontado polo despistado pere-
grino Seferino que se xira coa boca aberta

e nos convida a entrar nesta tenda de arte e
agasallo, onde cada artigo, realizado de xeito
artesanal, convértese nunha pezatunica e
orixinal: gravados, debuxos, acuarelas...

Duas tendas brindanos unha boa mostra das
nosas mellores artesanias téxtiles. No n°

26, Do_sd, leva anos vestindo non sé persoas
senon tamén as casas das familias compos-
telas, cos seus encaixes de palillos, bordados,
roupa e manteis de lifio; un lugar ideal para
completar un enxoval. No n° 40 esta Bolillos
S.C.A sua propietaria naceu en Camarifias
—como non podia ser doutro xeito-, e dende

o seu local apréndenos como elaborar o pre-
ciosista encaixe de palillos. Contan a historia
ou alenda que hai uns cinco séculos naufra-
gou un barco flamengo na Costa da Morte

PAXINA OPOSTA, ARRIBA Xoieria Amboa
PAXINA OPOSTA, ABAIXO Igrexa de Santa Maria Salomé

e que parte da tripulacion e pasaxeiros se
salvou grazas aos marifieiros de Camarinas.
Entre os superviventes estaba unha dama
da alta sociedade flamenga que, en agra-
decemento, deprendeulles 4s mulleres dos
marifieiros a técnica do encaixe de palillos.

FEla Diz,non® 24, e La Tenda de Julia, no n°

30, con moda e complementos femininos

de desefiadores galegos, nacionais e inter-
nacionais, son dous bos exemplos de como
rehabilitar os espazos arquitectdnicos do
centro historico con gusto e bo facer, con nu-
merosas estancias, onde predomina a pedra
vista e mesmo coarecuperacion de xardins
traseiros.

A 1GREXA DE SANTA MARfA SALOME é unha desas

exquisitas rarezas que podemos atopar, xa
que existen moi poucas igrexas en Espaina
dedicadas 4 nai do Apdstolo Santiago. Foi
fundada no século XII polo arcebispo Xel-
mirez. Na sua preciosa fachada romanica en-
contramos restos de policromia e sobre todo
unha escena da Anunciacién onde a Virxe
aparece nun avanzado estado de xestacidn.
Como se fose un xogo, entramos e tentamos
descubrir os pintorescos anxos con lentes
que adornan un dos seus retablos barrocos.
No século XVIII, o grande arquitecto barroco
Simén Rodriguez impuxo ao edificio unha
desproporcionada torre-campanario, que
durante moito tempo foi coflecida como o
Calcapapeis.

Sobre o soar do vello Colexio dos Irlandeses

ergueuse, no século XVIII, o Pazo bE RAMIRAS,
outro bo exemplo da arquitectura sefiorial
urbana na cidade. Dende hai algins anos
ocupa parte do edificio, no n° 44 da rua Nova,
Amboa, unha tenda de xoiaria e artesania,
onde as pezas antigas e as mais innovadoras
atopan un espazo comun. Como non poderia
ser doutro xeito, a prata e o acibeche son as
estrelas do establecemento, pero tamén a
ceramica tradicional de Galicia e a de novos
creadores ten un lugar destacado nos seus
escaparates.

E, xa ao final darua, non® 41, esta Casa

MAPA DA RUTA

Xeitosa, unhatenda de roupa que nos ofrece
marcas creativas, responsables e sostibles,
produtos de artesans galegos e reciclaxe
téxtil.

Moi preto

O parque e o convento de Belvis

Dende o Mercado de abastos de Santiago de
Compostela cruzamos a rua da Ensinanza,
onde atopamos o Colexio da Companiia de
Maria, un convento barroco do século XVIII,
fundado polo Arcebispo Raxoi co propdsito
de destinalo a colexio de sefioritas nobres;
popularmente coiiecido como La Ensefianza,
dando nome a rua. Deseguido, descendemos
polarua das Trompas, asi chamada porque
naIdade Media os heraldos do todopoderoso
conde de Altamira anunciaban a sua chegada
avilatocando este instrumento, e descubri-
mos o amplo e espléndido PARQUE DE BELVIS.
Nel as suas hortas urbanas, o seu labirinto

de camelias e os seus privilexiados mira-
doiros - cuxas pérgolas, cheas de glicinias,
florecen no mes de maio - agasallannos cun
dos espectaculos mais fermosos dos parques
da cidade.

No alto destacan as impofientes moles do
SEMINARIO MENOR e da IGREXA E CONVENTO DE

BeLvis, este ultimo ainda habitado por unha
congregacion de monxas dominicas de clau-
sura, os doces e as pastas da cal teflen fama
mundial. A sia fundacion data do século XIV
e desta época conserva a imaxe da Virxe do
Portal, 4 quen se encomendan as parturien-
tes.

A Colexiata de Santa Maria A Maior e
Real do Sar e a Cidade da Cultura

Dende a praza de Galicia continuamos pola
rua da Fonte de Santo Antonio e pasamos
por diante da propia fonte, 4 cal as mozas

en idade casadeira e sen parella vifian beber
para encontrar futuro marido. Xusto en
fronte, atopamos Auga e Sal, un restaurante
recentemente galardoado con 1 Sol Repsol
2021, onde poderemos probar os seus menus
degustacion harmonizados cunha extensa
proposta de vifios.

Seguimos o noso percorrido e 4 altura do
convento das Madres Mercedarias, des-
cendemos polas ruas do Patio das Madres
e do Castrén Douro cara ao barrio do Sar.
Percorremos 4 inversa o ultimo treito dun
importante camifio de peregrinacion, a Via
da Prata.

Ao chegarmos a rua do Sar entramos nun
dos barrios histéricos mais importantes
dacidade. Se o visitamos entre 0 15e 17 de
agosto, durante as suas festas patronais,
descubriremos o que é unha verdadeira festa
tradicional galega. Neses dias celébranse, su-
cesivamente, as festividades da Virxe Maria,
de San Roque e de Santa Marifia.

PAXINA OPOSTA Convento de Belvis
ARRIBA Colexiata de Santa Maria A Real de Sar

No n° 96 daria do Sar recibenos Hello Coo-

king, toda unha experiencia gastronémica
para gozar, coflecer e experimentar. Na sua
libreria especializada atopamos todo tipo

de literatura e receitarios gastronomicos;
tamén podemos mercar utensilios e avios de
cocifa, e participar dos seus cursos, charlas
e xornadas gastrondmicas. Os seus bonos ou
experiencias gastrondmicas son o perfecto
agasallo para que os mais torpes no eido
culinario deixen de selo.

Seguimos baixando pola riua do Sar e, no

n° 16, abrenos as suas portas A Grileira, un
obradoiro e tenda de instrumentos populares
de Galicia. Xosé Lois Mourifio compaxina a
sua faceta de musico coa de luthier.

E asi, sen case decatarnos, chegamos ao co-
razon do barrio do Sar e a un dos monumen-
tos romanicos mais importantes de Santiago
de Compostela, a COLEXIATA DE SANTA MARIA

A Mar1or E ReaL. Situada estratexicamente ao
lado da Via da Prata e as beiras do rio Sar, os
frecuentes alagamentos fixeron que o firme
da construcion fose cedendo e que no século
XVIII houbese que apuntalar a estrutura
cuns xigantescos arcobotantes exteriores. Ao
entrar no edificio chamannos poderosamen-
te a atencidn a esaxerada inclinacion dos
piares e a sobriedade e esvelteza do templo.

Para deleite dos amantes da mais pura arte

romadnica, conserva unha parte do antigo
claustro e as suas dependencias gardan un
pequeno museo con valiosas pezas da histo-
ria da cidade.

Se queremos continuar con este agrada-
ble paseo, cruzando o rio Sar, podémonos
achegar 4 Cipape pa CULTURA, un ambicioso

proxecto do arquitecto americano Peter
Eisenman que comeza no ano 1999. No
monte Gaids alzanse os impoiientes edifi-
cios, de pétreas cubertas onduladas e muros
acristalados que albergan, entre outros, o
museo, a biblioteca e o arquivo de Galicia, e
cuxas arquitecturas non deixaran a ninguén
indiferente. Asi mesmo, temos a oportunida-
de de pasear polo Bosque de Galicia, a través
dos seus cinco quilémetros de sendas, para
ascender ata os espléndidos miradoiros e
contemplar as mellores vistas de Compos-
tela.

A igrexa e mosteiro do Conxo

Para chegar ao barrio do Conxo partimos
dende a praza de Galicia, onde se atopa a
Galeria Sargadelos (esquina coa rua Doutor

Teixeiro). A visita supon entrar nun espa-
70 expositivo tnico. A parte de tenda, é un
verdadeiro centro de arte moderna. Nos
seus estantes facemos unha viaxe no tempo
e volvemos ao século XVIII, cando Sargade-
los nace en Cervo (Lugo) como a primeira
siderurxia galega. E curioso que, décadas
despois, se dedicase a algo tan delicado coma
aporcelana por excelencia de Galicia, co seu
azul cobalto que é un distintivo e marca de
fabrica. Hoxe, ademais de enxoval cun dese-
fio actual, pero inspirado nas fondas raices

ARRIBA Santa Maria do Conxo

da cultura galega, ampliou as suas creacions
artisticas a figuras, xoias, bulsos, panos ou
fragrancias.

Continuamos camifiando pola rua de Monte-
ro Rios, a praza Roxa, a rua de Frei Rosendo
Salvado, a avenida de Vilagarcia e as ruas de
Garcia Prieto e de Sanchez Freire. O barrio
do Conxo atdpase na saida sur da cidade,
que, asi mesmo, é entrada dos peregrinos
que vefnien percorrendo o Camino Portu-
gués. O Conxo tivo concello propio ata que
no ano 1925 quedou anexionado a Santiago
de Compostela. As suas festas parroquiais
celébranse en setembro e atraen a miles de
vecifios e turistas, que manifestan a devo-
cién popular pola Nosa Sefiora da Mercede e
por san Serapio.

Contan os mdis vellos do lugar que, noutrora,
cando saila a procesion de san Serapio dende
a Catedral de Santiago ata o Conxo, ao pasar
polarua do Franco, os fieis abandonaban
rapidamente a comitiva para entrar nas
numerosas tabernas e, nun abrir e pechar de
ollos, beber unha refrescante cunca de «viiio
do Ribeiro»; por iso levaban os petos cheos
de pequenas moedas para pagar rapidamente
a consumicion e non perder moito tempo
antes de se incorporar outra vez 4 procesion.
E doado imaxinar como chegaba a imaxe do
santo 4 igrexa de Santa Maria do Conxo.

A IGREXA E 0 CONVENTO DE SANTA MARIA DE

Conxo son unha fundacion do século XII
vencellada a unha dama chamada Rosuida,
que, para honrar a memoria do seu aman-

te, asasinado durante a sua peregrinacion

a Santiago, ergueu unha pequena ermida

que mais adiante se converteria en igrexa e
mosteiro beneditino. A finais do século XV
instalouse aqui a Orde da Mercede. Este
conxunto monastico ofrécenos, como as suas
mais exquisitas xoias, parte dun claustro ro-
manico e unha talla excepcional dun Cristo
Crucificado, obra do gran mestre da imaxine-
ria barroca casteld do século XVII, Gregorio
Hernandez.

Outras guias
relacionadas

